
Nëse jeni një person me vizion për biznesin tuaj, motiv për të qenë "shefi i vetes",  energji për t'u përballur me sfidat, atëherë kjo Shpallje është pikërisht për ju.

Lexoni dhe mësoni më shumë rreth mundësisë për të marrë ndihmë financiare të pakthyeshme prej 615.000,00 denarësh nga Buxheti i Agjencisë së Punësimit të Republikës së Maqedonisë së Veriut dhe për të themeluar biznesin tuaj.

Për të gjitha pyetjet shtesë, ju presim të vini në Qendrën e Punësimit dhe të shihni se për çfarë bëhet fjalë!


Bazuar në Planin Operativ për programe dhe masa aktive për punësim dhe shërbime në tregun e punës për vitin 2025, të miratuar nga Qeveria e Republikës së Maqedonisë së Veriut për Programin 1.2  Mbështetje për Vetëpunësim (Sipërmarrje)  - persona të papunë të rinj deri në 29 vjeç, e financuar nga Buxheti i Agjencisë së Punësimit të Republikës së Maqedonisë së Veriut, më datë 09.06.2025 , publikohet

THIRRJE PUBLIKE
drejtuar
persona të papunë të rinj deri në 29 vjeç
* Inkurajohen personat e papunë me të paktën arsim fillor, me shpirt sipërmarrës, me vizion për të krijuar biznesin e tyre, të aplikojnë për Programin 1.2 Mbështetje për Vetëpunësim (Sipërmarrje)  - persona të papunë të rinj deri në 29 vjeç

U bëhet thirrje:
· Përfitues të ndihmës minimale të garantuar deri në moshën 29 vjeç
· Të rinj të papunë deri në moshën 29 vjeç
· Gra - viktima të dhunës me bazë gjinore dhe viktima të dhunës në familje deri në moshën 29 vjeç
· Të rinj të papunë deri në moshën 29 vjeç që duan të formalizojnë biznesin e tyre
· Personat e papunë të komunitetut rom deri në moshën 29 vjeç
· Personat e papunë të kthyer në vend deri në moshën 29 vjeç

që duan ta zgjidhin problemin e tyre të punësimit me mbështetje financiare përmes Programit të Mbështetjes për Vetëpunësim (Sipërmarrje) të regjistrohen në klubet e punës të Qendrave të Punësimit të APRMV-së  në mënyrë që të aplikojnë për pjesëmarrje në program.

· Programi i Mbështetjes për Vetëpunësim (Sipërmarrje) ofron:

· trajnim në "Sipërmarrje dhe zhvillim të aftësive biznesore";
· sistem vauçer për përgatitjen e një plani biznesi dhe mbështetje në regjistrimin e bizneseve;
· mjete (grant) të pakthyeshme në shumën deri në 615,000.00 denarë, përfshirë TVSH-në;
· granti do të merret në një llogari të caktuar (në përputhje me Udhëzimet Operative) duke paraqitur fatura pro forma për blerjen e pajisjeve dhe/ose materialeve dhe/ose 
· 
produkteve të gatshme për shitje të mëtejshme në përputhje me specifikimet e planit të biznesit;
· mbështetje financiare për punësim shtesë për bizneset e themeluara nga persona me aftësi të kufizuara
· Mbështetje këshillimore/mentoruese për një periudhë prej 6 muajsh nga themelimi i biznesit do t'u ofrohet grupeve të synuara si më poshtë:
· të rinj deri në 29 vjeç;
· pjesëtarëve të komunitetit rom
· gra nga zonat rurale që do të hapin një biznes bujqësor;
· gra nga kategoritë e cenueshme (përfituese të të drejtave në para në bazë të mbrojtjes sociale, viktima të dhunës në familje, viktima të trafikimit të qenieve njerëzore, nëna beqare dhe gra të përjashtuara socialisht në bazë të shkurtimit të vendeve të punës dhe falimentimit).

· Personat e interesuar për të marrë pjesë në Program mund të aplikojnë deri më 20.06.20.2025

· Personat që kanë marrë një grant për Vetëpunësim në vitet e mëparshme nuk kanë të drejtë të aplikojnë për pjesëmarrje në Program.
· 
· Personat që kanë pasur statusin e themeluesit dhe menaxherit 12 muaj para se të aplikojnë për këtë program nuk kanë të drejtë të marrin pjesë në të njëjtin aktivitet.

· Programi nuk do të mbështesë themelimin e bizneseve në aktivitetet e mëposhtme:

1. Aktivitet bujqësor, d.m.th. një aktivitet nga Sektori A/A, Divizioni 01 – Prodhimi i të korrave dhe kafshëve, gjuetia dhe aktivitetet e shërbimeve të lidhura me to, me përjashtim të prodhimit bujqësor organik;
2. Bizneset në klasën e aktivitetit 49.32 - Shërbimi i taksive;
3. Prodhimi dhe shpërndarja e armëve, d.m.th. një aktivitet nga klasa 25.40 – Prodhimi i armëve dhe 
    municioneve;
4. Bizneset financiare dhe të sigurimeve dhe aktivitetet që përfshijnë lojëra fati, d.m.th. një aktivitet nga 
     Sektori K/I – Aktivitete financiare dhe të sigurimeve.
5. Agjencitë private të punësimit
6. Institucionet private të kujdesit shëndetësor
Si përjashtim nga Pika 1 dhe 2, personat e papunë me aftësi të kufizuara do të jenë në gjendje të regjistrojnë një person juridik në aktivitetin bujqësor dhe shërbimin e taksive, ndërsa gratë e papuna nga zonat rurale do të kenë mundësinë të regjistrojnë një person juridik në aktivitetin bujqësor.
· E drejta e pjesëmarrjes përcaktohet në bazë të kushteve dhe kritereve të përcaktuara për secilin program ose masë individuale punësimi, si dhe në bazë të parimeve themelore që duhet të respektohen në zbatimin e programeve dhe masave të punësimit, si dhe shërbimeve të tregut të punës, përkatësisht:

· Parimi i diversitetit dhe përfshirjes për të gjitha kategoritë shoqërore në sektorin privat në përputhje me parimet e përfaqësimit të drejtë dhe adekuat të qytetarëve etnik, gjinor, fetar, racor ose çdo kategorie tjetër të cenueshme, në përputhje me standardet dhe praktikat e Kombeve të Bashkuara dhe Organizatës Ndërkombëtare të Punës;

· Nxitja e zhvillimit të balancuar rajonal, në përputhje me të dhënat nga Byroja për Zhvillim Rajonal dhe niveli i zhvillimit të rajoneve planifikuese në Republikën e Maqedonisë së Veriut, duke marrë parasysh numrin e personave të papunë të regjistruar në qendrat e punësimit që i përkasin rajonit.


· Të drejtat dhe detyrimet midis APRMV-së dhe pjesëmarrësve në program do të rregullohen me anë të një marrëveshjeje të ndërsjellë.

Kërkesa për pjesëmarrje duhet të dorëzohet në klubin e punës në Qendrat e Punësimit, çdo ditë pune nga ora 08:00 deri në orën 14:00. Të gjithë të interesuarit mund të marrin informacione të hollësishme rreth masës aktive në klubet e punës të 30 Qendrave të Punësimit të Agjencisë së Punësimit të Republikës së Maqedonisë së Veriut, Kontakt Qendrën 02/3111-850 dhe ueb faqet: www.av.gov.mk .


 
                                                    AGJENCIA E PUNËSIMIT E REPUBLIKËS SË
                                                                                                    
                                                                                                                 MAQEDONISË SË VERIUT

image1.jpeg
AGJENCIAE PUNESIIT
E REPUBLIKES SE MAQEDONISE SE VERILT




